
5. Θυσιασμένος για να συμφιλιώνει

Β´ Κορινθίους 5.14-21.

1. Ο Χριστός πέθανε για όλους: Β´ Κορινθ. 5.14 (πβ. Ιωάν. 11.49-52). 

2. Ζωή για τον Χριστό: Β´ Κορινθ. 5.15 (πβ. Ρωμ. 6.6, Κολ. 3.3, Ρωμ. 6.11).

3. Άμεση γνωριμία με τον Χριστό: Β´ Κορινθ. 5.16. Ιωάννης Χρυσόστομος, 

Ἑρμηνεία εἰς τὴν πρὸς Κορινθίους δευτέραν ἐπιστολήν, Ὁμιλία 11.1, PG 61.475.6-11: Τί γὰρ, εἰ καὶ ἐν σαρκί εἰσιν; Ἀλλὰ ἡ ζωὴ ἐκείνη ἡ σαρκικὴ ἀπώλετο, καὶ ἄνωθεν ἐγεννήθημεν ἐν Πνεύματι, καὶ ἑτέραν οἴδαμεν πολι​τείαν καὶ διαγωγὴν καὶ ζωὴν καὶ κατάστασιν τὴν ἐν τοῖς οὐρανοῖς. Καὶ πάλιν τούτου αὐτοῦ ἀρχηγὸν τὸν Χριστὸν ὄντα δείκνυσι.
4. Καινούριο δημιούργημα εν Χριστώ: Β´ Κορινθ. 5.17. Ιωάννης Χρυσόστο-

μος, Ἑρμηνεία εἰς τὴν πρὸς Κορινθίους δευτέραν ἐπιστολήν, Ὁμιλία 11.2, PG 61.475.47-53: Εἶτα περαιτέρω ἐπεξιὼν τῷ εἰρημένῳ, καὶ δεικνὺς πῶς καινὴ κτίσις, Τὰ ἀρχαῖα παρῆλθε, φησὶν, ἰδοὺ γέγονε καινὰ τὰ πάντα. Ποῖα ἀρχαῖα; Ἤτοι τὰ ἁμαρτήματά φησι, καὶ τὰς ἀσεβείας, ἢ τὰ Ἰουδαϊκὰ πάντα· μᾶλλον δὲ καὶ ταῦτα κἀκεῖνά φησιν. Ἰδοὺ γέγονε τὰ πάντα καινά.
5. Συμφιλίωση με διακονία συμφιλίωσης: Β´ Κορινθ. 5.18 (πβ. Ρωμ. 5.10). Ιω-

άννης Χρυσόστομος, Ἑρμηνεία εἰς τὴν πρὸς Κορινθίους δευτέραν ἐπιστο​λήν, Ὁμιλία 11.2, PG 61.475.53-476.4: Τὰ δὲ πάντα ἐκ τοῦ Θεοῦ. Οὐδὲν ἐξ ἡμῶν. Καὶ γὰρ ἄφεσις ἁμαρτημάτων καὶ υἱοθεσία καὶ ἡ δόξα ἄφθαρτος ἐξ αὐτοῦ ἡμῖν δεδώρηται. Οὐκέτι γὰρ ἀπὸ τῶν μελλόντων μόνον, ἀλλὰ καὶ ἀπὸ τῶν παρόντων αὐτοὺς προτρέπει.
6. Συγχώρηση και λόγος συμφιλίωσης: Β´ Κορινθ. 5.19 (πβ. Μάρκ. 16.15). Ιω-

άννης Χρυσόστομος, Ἑρμηνεία εἰς τὴν πρὸς Κορινθίους δευτέραν ἐπιστο​λήν, Ὁμιλία 11.2, PG 61.477.24-34: Μὴ λογιζόμενος αὐτοῖς τὰ παραπτώμα​τα αὐτῶν. Καὶ γὰρ εἰ ἠθέλησεν ἀπαιτῆσαι λόγον τῶν πεπλημμελημένων, πάντες ἂν ἀπωλόμεθα· οἱ γὰρ πάντες ἀπέθανον. Ἀλλ’ ὅμως τοσούτων ὄν​των τῶν ἁμαρτημάτων, οὐ μόνον οὐκ ἀπῄτησε δίκην, ἀλλὰ καὶ κατηλλά​γη· οὐ μόνον ἀφῆκεν, ἀλλ’ οὐδὲ ἐλογίσατο. Οὕτω καὶ ἡμᾶς ἀφιέναι χρὴ τοῖς ἐχθροῖς, ἵνα τῆς αὐτῆς καὶ αὐτοὶ τύχωμεν ἀφέσεως. Καὶ θέμενος ἐν ἡμῖν τὸν λόγον τῆς καταλλαγῆς. Οὐδὲ γὰρ ἡμεῖς ἐπί τι φορτικὸν ἤλθομεν νῦν, ἀλλ’ ἵνα φίλους πάντας ποιήσωμεν τῷ Θεῷ.
7. Πρέσβεις Χριστού για συμφιλίωση: Β´ Κορινθ. 5.20. Ιωάννης Χρυσόστο-

μος, Ἑρμηνεία εἰς τὴν πρὸς Κορινθίους δευτέραν ἐπιστολήν, Ὁμιλία 11.3, PG 61.477.51-478.3: Ὑπὲρ Χριστοῦ οὖν πρεσβεύομεν. Τουτέστιν, ἀντὶ τοῦ Χριστοῦ· ἡμεῖς γὰρ ἀνεδεξάμεθα τὰ ἐκείνου. Εἰ δὲ μέγα σοι δοκεῖ τοῦτο εἶναι, ἄκουσον καὶ τῶν ἑξῆς, δι’ ὧν δείκνυσιν, ὅτι οὐκ ἀντ’ αὐτοῦ μόνον, ἀλλὰ καὶ ἀντὶ τοῦ Πατρὸς τοῦτο ποιοῦσι. Διὰ γὰρ τοῦτο καὶ ἐπήγαγεν, Ὡς τοῦ Θεοῦ παρακαλοῦντος δι’ ἡμῶν. Οὐ γὰρ διὰ τοῦ Υἱοῦ αὐτοῦ παρακα​λεῖ μόνον, ἀλλὰ καὶ δι’ ἡμῶν τῶν τὸ ἐκείνου ἀναδεξαμένων ἔργον. Μὴ τοί​νυν νομίσητε, φησὶν, ὑφ’ ἡμῶν ἀξιοῦσθαι· αὐτὸς ὁ Χριστὸς ὑμᾶς παρακα​λεῖ, αὐτὸς ὁ τοῦ Χριστοῦ Πατὴρ δι’ ἡμῶν.
8. Αμαρτία για χάρη μας, για τη δικαίωσή μας: Β´ Κορινθ. 5.21 (πβ. Ματθ. 

27.46 [Ψαλμ. 22.2], Α´ Κορινθ. 1.30). Ιωάννης Χρυσόστομος, Ἑρμηνεία εἰς τὴν πρὸς Κορινθίους δευτέραν ἐπιστολήν, Ὁμιλία 11.3, PG 61.478.27-51: Τὸν μὴ γνόντα ἁμαρτίαν, φησὶ, τὸν αὐτοδικαιοσύνην ὄντα, ἁμαρτίαν ἐποί​ησε· τουτέστιν, ὡς ἁμαρτωλὸν κατακριθῆναι ἀφῆκεν, ὡς ἐπικατάρατον ἀ​ποθανεῖν· Ἐπικατάρατος γὰρ ὁ κρεμάμενος ἐπὶ ξύλου [Δευτερ. 21.23, Γαλ. 3.13]. Τοῦ γὰρ ἀποθανεῖν τὸ οὕτως ἀποθανεῖν πολλῷ μεῖζον ἦν· ὅπερ καὶ ἀλλαχοῦ αἰνιττόμενος, φησὶν, Ὑπήκοος γενόμενος μέχρι θανάτου, θανά​του δὲ σταυροῦ [Φιλιπ.2.8]. Οὐδὲ γὰρ κόλασιν εἶχε μόνον τὸ πρᾶγμα, ἀλ​λὰ καὶ αἰσχύνην. Ἐννόησον τοίνυν ὅσα σοι παρέσχε. Μέγα μὲν γὰρ καὶ τὸ ἁμαρτωλὸν ὄντα ὑπὲρ ὁτουοῦν ἀποθανεῖν· ὅταν δὲ καὶ δίκαιος ὁ τοῦτο πάσχων ᾖ, καὶ ὑπὲρ ἁμαρτωλῶν ἀποθάνῃ, καὶ μὴ ἀποθάνῃ μόνον, ἀλλὰ καὶ ὡς ἐπικατάρατος, καὶ μὴ ὡς ἐπικατάρατος μόνον, ἀλλὰ καὶ τὰ μεγάλα ἡμῖν ἐντεῦθεν χαρίζηται ἀγαθὰ, ἃ μηδέποτε προσεδοκήσαμεν (Ἵνα γὰρ γε​νώμεθα Θεοῦ δικαιοσύνη ἐν αὐτῷ, φησὶ), ποῖος ταῦτα λόγος, ποῖος ταῦτα παραστῆσαι δυνήσεται νοῦς; Τὸν γὰρ δίκαιον, φησὶν, ἐποίησεν ἁμαρτω​λὸν, ἵνα τοὺς ἁμαρτωλοὺς ποιήσῃ δικαίους. Μᾶλλον δὲ οὐδὲ οὕτως εἶπεν, ἀλλ’ ὃ πολλῷ μεῖζον ἦν· οὐ γὰρ ἕξιν ἔθηκεν, ἀλλ’ αὐτὴν τὴν ποιότητα. Οὐ γὰρ εἶπεν, Ἐποίησεν ἁμαρτωλὸν, ἀλλ’ ἁμαρτίαν· οὐχὶ, Τὸν μὴ ἁμαρτόντα μόνον, ἀλλὰ, τὸν μηδὲ γνόντα ἁμαρτίαν· ἵνα καὶ ἡμεῖς γενώμεθα, οὐκ εἶπε, δίκαιοι, ἀλλὰ δικαιοσύνη, καὶ Θεοῦ δικαιοσύνη.
9. Σημάδια της θυσίας στο αναστημένο σώμα του Χριστού: Ιωάν. 20.27. 

